
MANIPUR AREA OFFICE GUEST ROOM 

KAIHUAINA

 

1. Free a mang thei dingte:

a) Mizoram Synod leh PCI Official ah Manipur Area 

thila hung zinte

b) Manipur Area Office in mamaw thila a kote

2. Man piaka mang thei dingte

a) Manipur Area Workerte

b) Kochuam thila zinte

3. Guest Room Rent (mat man)

a) Single Room  : ` 150/- per bed (per night)

b) Dormitory : ` 100/- per bed (per night)

EditorialEditorial
THAGAU THIANGTHO NASEP

Thagau Thiangtho nasep hi Khristiante lakin a hung tung 
zing a.  Kawng chuam in gingtute lakin na a sem zing hi. Maleh, 
chan dan leh dawn dan vang kibang khel puana. 

Thagau Thiangtho chu Lal gam nasepna di’n hhatna, 
hansanna leh thilhitheina piatu ahia, kochuamte hi thiangtho leh 
kipumkhatna a  siamtu a hi (John 3: 6, I Tim 1: 14, Rom 8: 14).  
Lalpa Jesu ngei khale thatham loin a umpi a. Pathian Lal gam na 
a sep apat, a thi leh a thaw kit tiang in Thagau Thiangtho in na 
a sem ah a um pi zing a hi. Jesu khraws ah khetden, phum leh  a 
thaw kit nungin tiangin Thagau Thiangtho in Jesu Nugnzuite leh a 
kochuamte a la um pi zing hi. 

  Thagau Thiangtho chun gingtute chu khawvel leh a 
vaihawmna hung tung ding ah pat a kawi chuam a hi (2 Thess. 2: 
13, 1 Peter 1: 2). Thagau Thiangtho chun mitamtakte a piangsak 
in gingtute thagau in nasa takin a chawmin a chenchil sek hi (Gal 
5: 1-25). Gingtu chu Thagau ah piangthak a hin,  piangthak chun 
Pathian thagau a nei hi (Rom 8: 9).

 Thagau Thiangtho chu pumkhat a ei siamtu a hi, Gingtute’n i 
pawimawu chu kipumkhatna hi a hi (Eph 4: 1-6, 1 Cor 1-13). Lalpa 
Jesu’n le a ngai pawimaw a hi (John 17: 20-23). Thagau Thiangtho 
chu taksa bungkhat chi chuam chuamte ei lemkhawm ta a hi (Eph 
2: 21-22).

Thagau Thiangtho chu ei zalensaktu a hi. Lalpa Thagau 
umna taphawt ah zalenna a um sek hi (2 Cor 3: 17). Ama nasem 
dingin suak hina apat ei zalen sak ta. Zalenna ti hi eima dawguala 
um leh sep hiloin Thagau Thiangho dawidan a sem, midang hinna 
subuai lo ah midangte lawkna ding leh phatna dinga ah sep zawk 
hi a hi. Gitlo nasep ding ah zalenna hilo in, hepina nasepna ding ah 
zalenna Thagau ei piak a hi zaw’i. 

Thagau Thiangtho hin nisînin Khristian zosia chungin na a 
sem zing a hi. Lalpa’n simtute zosia malzawl chiat ta hen !

MPCS MANIPUR AREA

Rev. R. Lalhmingsanga
Administrative Secretary 

1. Sum dinmun : Financial thak (2019-2010) 
sung ah sum dinmun chu zia gual hi a hi:

1) Pathian gam dinmun (April 2019 & May 2019)

Budget Head 2019-2020 April ‘19 May’19 Total 
 Budget Receipt  Receipt  Receipt
a) Pathian Gam  3,07,40,000   22,68,177 27,98,560 50,66,737  
b) Anchangham  35,60,000 3,64,878 3,29,650 6,94,528     
c) Gamthak  1,33,00,000 12,83,457 15,98,039 28,81,496
d) Sêmtu Chawpna  15,00,000 1,34,401 1,45,186 2,79,587
e) Sakramen  2,00,000 54,757 37,088 91,845
f ) Sunday School  1,00,000 5,914 9,643 15,560
g) Kichenna  5,000 2,000  1,070 3,070
h) Damdawi In  35,000 500 550 1,050
Total  3,20,00,000 41,14,087 49,19,786 90,33,873

   
2) Pastor Bial chuam chuam Pathian Gam sunlut dan: 
 
Sl.no Bial April, 2019 May, 2019 Thelut zat 

1. Imphal 6,50,140 7,50,940 02
2. Lamka 5,86,578 7,18,165 02
3. D. Phailian 6,68,369 6,51,235 02
4. New Lamka 5,17,454 6,09,556 02
5. Mata 3,77,056 4,52,675 02
6. Kangvai 2,88,566 3,35,731 02
7. Sugnu 2,23,151 2,58,366 02
8. S. Kawtlian 2,28,751 1,99,965 02

4 THANGLUNMANG (L) Ginzason 55.7 Le  er mark in MIL
5 CHINGNGAIHLUN Thangmalsawm 55.3 Le  er mark in MIL
6 LALBIAKTHANG Khaithian 55.2 Le  er mark in MIL
7 LAMGINMUAN Khailianthang 54.3 Le  er mark in MIL
8 THANGMINLUN Neimang 54.3 Le  er mark in MIL

9 E. LELLUNJOY 
VAIPHEI

Lamminthang 
Vaiphei 54  

10 N. MUANKIM Pauthianzui 53 Le  er mark in MIL

11 RODY 
CHONGROHLUPUI Kai  nlal 52.5 Le  er mark in MIL

12 TINGCHOIKIM Soilianpau 52.3 Le  er mark in MIL
13 TINGLALNUNPUI (L) Lallianmawi 52.2 Le  er mark in MIL
14 NIANGNEIFEL Helkhopau 50.5 Le  er mark in MIL
15 SONGTHIANJOY (L) Thiankholian 50.2 Le  er mark in MIL

COMPARTMENTALS Subject

1 KIMNEIHOI Lalthamuan 
Vaiphei Sc

2 NEMBIAKKIM S. Muansang Sc
3 KIMTHIANHAT Genlianpau S.Sc
4 DIMLALNGAK Paulianmang S.Sc

Total Students 26
First Division 7
Second Division 15
Compartmental 4
Fail Nil
* Ms. Tingngaifel achieved BSEM Topper in  MIL (Vp) scoring
   95 marks
* 7 Students scored Star mark (90 and above) in MIL (Vp)
* 14 Students scored Letter mark (80-90 marks)in MIL (Vp)
* 1 Student scored Letter mark in Home Science

          ROSTAD MEMORIAL HIGH SCHOOL
        HSLC RESULTS, 2019

       Churachandpur

 Pathian mapuina leh umpina zal in  Rostad Memorial 
School, 2019 Class X Result a suak kit ta, Pass percentage a hawi 
ma ma ah, kipak a um khawp hi. Kum dang tawh te in i school re-
sult hin hawi lam a manaw deu deu a. Principal, nu leh pa, staff te 
leh  Kochuamte panlakna zal liau liau a hi ziakin dawisak tak ah pan 
latu zosiate chungin kipakthu i gen a hi. Duthusam  chu Naupangte 
a passed suak uh hi a hi. Hinlah, naupangte dinmun leh insung 
khawsak dan kibanglo tak tak te hung kaikhawm a hi’u a, zia tiang 
i tun thei uh hile kipak a um tak zet a hi.  Maban a le sekul hawi 
tak neitu i hi theina dingun pan ha lak zaw sem ding in nu leh pa, 
kochuam mipi leh Staff te i pankhawm uh a kul tak zet hi. Result 
chu zia gual hi a hi.

Sl. 
No. Name Father’s Name % Remarks

FIRST DIVISIONERS   

1 CHINLUNTHANG Thianlalmuan 68.8 Letter mark in MIL & H.Sc
2 KIMNANCY Lianthianjohn 67.5 Star mark in MIL
3 HANGLALMUAN Thangpiang 62.2 Star mark in MIL

4 HAUNEILIAN 
VAIPHEI Kapminthang 62.2 Star mark in MIL

5 DINGDI 
NIANGNUNHOI

Satjohnlian
Elvung 61.5 Le  er mark in MIL

6 PAULEMGUAT Pauloveson 61.2 Star mark in MIL
7 TINGNGAIFEL Hen  nthang 60 BSEM Topper in Vp (MIL)

SECOND DIVISIONERS   

1 HAUSANGLEM 
VAIPHEI Kaiminlal 58 Star mark in MIL

2 GENLIANSANG 
VAIPHEI Kamlianthang 56.3 Le  er mark in MIL

3 TINGLALPUI Lalthianlun 56.3 Star mark in MIL

9. Delhi Kochuam - 1,88,160 02
10. Munpi 1,19,298 1,27,482 02
11. Leijangphai - 1,18,444 02
12. D. Khawzim 36,801 1,02,290 02
13. Sharonphai 77,860 67,360 02
14. Leilon 69,800 65,720 02
15. Panglian  - 48,215 01
16. Kawlhen 63,381 44,121 02
17. Dumlian 54,622 42,625 02
18. Phaipheng 40,444 36,220 02
19. B. Phainuam   25,230 31,750 02
20. Tungkyaw 14,200 20,400 02
21. Jiribam 23,695 19,095 02
22. Phailianbung   27,531 16,150 02
23. Nanphalong  11,000 7,200 02
24. Chingmei 6,610 4,170 02 
25. Kalaymyo 3,550 3,750 02
26. Guwahati Kochuam - - -
27. CKNP - - -
 Total 41,14,087 49,19,786 

2. Myanmar Kochuam vena
March 18-20, 2019 sungin Rev. R. Lalhmingsanga, A/S leh 

Rev. K. Neihsial, Co-ordinator te’n Myanmar gam sunga Bial 
pani, Nanphalong leh Tungkyaw Bial vethakna a nei ua,  Semtute 
(Minister, Pastor-te & Evangelist-te) tawh le holim khawmna a nei 
thei u’i. 

3. Manipur Area Office Audit
 April 15-16, 2019 sungin Manipur Area Office Audit chu zaw 
fel a hi ta’i.

4. Manipur Area Office ah matchak ding 2 wheeler chawk thu
 Manipur Area Committee 51-veina in a phal piak dungjuiin 
April 17, 2019 ni’n Manipur Area Office in mamawna a mat 
dingin 2 wheeler (Activa) chawk a hi. April 18, 2019 ni’n Rev. R. 
Lalhmingsanga, A/S Manipur Area in latna a nei hi.

5. Chingmei Biakin  hawn thu
 April 24, 2019 (Nilaini) n’in Rev. R. Lalhmingsanga, A/S 
Manipur Area in Chingmei Biakin hawnna leh latna a nei hi.

6. Manipur Area Bial Khawmpi-2019 
 April 26-28, 2019 sungin Manipur Area sunga Bial tinten Bial 
Khawmpi lawk takin a mang chiat thei u’i.

7. Synod Pastors’ Retreat
 May 21-24, 2019 sungin ATC, Aizawl  munah Synod Pastors’ 
Retreat chu lawk takin mat zaw a hi. Rereatna hin Pastor/Minsiter 
438 a pang thei ua, Manipur Area apatin 47 (Pastor/Minster 22 leh 
Pro. Pastor 5) a va pang thei hi.

8. Semtu det (regularise) lak thu
 Mizoram Presbyterian Church SEC 280:36 of dated June 
4-6,2019 chun Manipur Area ah Contract worker pathumte (3) 
chu semtu det (w.e.f. June, 2019) ding in a la, amaute chu :

Sl/No. Min Pa Min Post
1) Tv. Manglallem Vaiphei Pautinthang Accountant
2) Upa Lalṭhuoisang Lalroêng Zote Office Assistant
3) Tv. Songliansang (L) Pauminthang Office Assistant

MANIPUR AREA COMMITTEE CHUAM CHUAM 
CHUT HUN DING

COMMITTEE MIN CHUT HUN DING

Sunday School Committee 9th April, 2019 (Sepkitni)
 16th July, 2019 (Sepkitni)
 28th January, 2020 (Sepkitni)
 14 August, 2020 (Simhaini)

Trust Committee 10th April, 2019 (Nilaini)
 23rd July, 2019 (Sepkitni)
 2nd October, 2019 (Nilaini)
 22nd January, 2020 (Nilaini)
 23rd July, 2020 (Ningani)
 1st October, 2020 (Ningani)

Finance Committee 30th April, 2019 (Sepkitni)
 3rd September, 2019 (Sepkitni)
 29th January, 2020 (Nilaini)
 29th April, 2020 (Nilaini)
 2nd September, 2020 (Nilaini)

Notes:
1. Thilpiak lakkhawm hi Pathianni zîngkal leh leh zân 

Kikhawpah um intin, a zintuntu Bial chan ding hina.
2. Kipawlkhawmna mun leh khuangpu guat chu a zintuntu 

mawpukana hina.
3. Kikhawp pel kipawlkhawmna leh lasakkhawm hi chia chiat dinga 

kineppi ihiu.
4.  Joint Presbytery Kikhawmpi ah hin Bial tin apatin a tam thei pen 

chia ding ini ki hiatsak u’i.

October 27, 2017 (Sunday)
6:30 a.m.  —  Devotion
 Puitu : Rev. Th. Samuel Vaiphei. i/c Phaipeng Pastor Bial

10:30 a.m.  — Pathian Biak Kikhawp
 Puitu : Rev. C. Lalngaihawma, i/c Sugnu Pastor Bial
 Pantu : Upa Lallianthang, Lamka Pastor Bial
 Lapawl : Kangvai Pastor Bial, D. Phailian Pastor Bial
   Panglian Pastor Bial, Chingmei Pastor Bial
   Manipur Area Choir
 Thugentu : Rev. Lalzuithanga

1:00 p.m.  —  Pathian Biak Kikhawp
          Puitu : Rev. Thanglianlal, i/c S. Kawtlian Pastor Bial
 Pantu  : Upa Hautinlam, D. Phailian Pastor Bial 
 Lapawl : Imphal Pastor Bial, Leilon Pastor Bial
   Phaipheng Pastor Bial, Manipur Area Choir
 Thugentu : Rev. Lalzuithanga

 —  Thuah Kipawlkhawmna
 Puitu :  Rev. S. Khaikholam, i/c Kangvai Pastor  
 Lapawl : Sharonphai Pastor Bial, Dumlian Pastor Bial
   D. khawzim Pastor Bial
 Thupui :  Kohhran leh Politics
 Gentu :  Rev. R. Lalhmingsaanga, A/S, Manipur Area

6:30 p.m.  —  Pathian Biak Kikhawp
 Puitu : Rev. R. Lalhmingsanga,
   Administrative Secretary, Manipur Area
 Pauchap gual :
 Lapawl : Lamka Pastor Bial, New Lamka Pastor Bial
   Mata Pastor Bial, Manipur Area Choir
 Thugentu : Rev. Lalzuithanga

 —  Pakna Lasakkhawm
 Hruaitu  :  Rev. Jerry Zoliansanga, i/c Lamka Pastor Bial

KOCHUAM IN
SYNOD REVIVAL A KINEP DAN

-Rev. PC Pachhunga

 “Kochuam in Synod Revival a kinep dan,” ti thupi zik 
ding ah guat ah ka um mai hi ka kisit khawp mai a. Kochuam 
kinepna gual tak in zik dawk puang ka ti kawm kawm in ka 
mawpuakna a um tak ziak in theitawp suain ka zik ta mai chu 
a hi. Duthusam a tit zawlo nalai a um inle la hiatthiamnau ka 
hun dawn hi.

 Mizoram Kochuam hin 
halna apat hung kiphutdawk 
hileh kilawm takin Kochuam 
a hin halna chungchang hi 
gen ding a tam khawp mai 
a, Kochuam a dingin halna 
hi a lul ma ma a hi. Chuti a 
hi laiin halna a hung tun tak 
leh halna chang sang diak ah 
kingai pawl leh Kochuam 
kikaihuaina pel lam ah ta 
nuam I um sak ua, chuleh 
thugen a vak vel le I pung 
zel u’i. Thugentu te lakin 
kochuam thugin khel lam ah 
zilsakna leh  mani lunglutna 
leh tuipina lam buaipi ah 
Kochuam mipite pui sual thei 
a hi ziak in Kochuamin halna 
a dawn zel theina ding leh, hal 
thak dan dik a nei zel theina 

ding leh, thugentu phachuam 
ngai tak tak te, mani dawi dan 
dan ah chiate kochuam dawi 
dan ah kaihuai a hi theina 
dingun Synod chu Synod 
Revival a din ah, Camping 
leh Campaign nei nuam te a 
dingin le mumal leh fel zaw 
ah neipi a hi theina ding in 
kum 1977 Synod Khawmpi 
in pha a sak gual in 1978 kum 
ah khan Revival Committee 
din a hi. Camping/Campaign 
kaihuaina siamin  zia chu 
Kum 1982-ah khan a bu ah 
sutdaw a la hi ta a hi.

 Zia gual ah Synod hial 
in a din a hi ziak kochuamte 
kinepna le a sang ma ma a, a 
phachuam thei pen ah mat i 

ut chiat ua, i phatchuam pi 
ma ma him uh a hi. bangtik 
lai in le chialtu a um zing ua, 
Kochuam ten i lawkpi uh thil 
tam tak le um ngei in a.  A 
chutI zing lai in Kochuam 
ten i mat thiam lonau le gen 
ding um tho in a. Kochuamin 
Revival a kinep dan tangpi zia 
gual hin taklang leu hin.

1. Kochuam Thagaulam 
hinkhau ngui leh basamte 
suhat  (revive) ding in

 Halna a hin, halna 
ngaisang Kochuam ti matak 
chu ngui le chau a um I ngai 
thei puau a. Kochuam thagau 
lam hinkhua a chau deu 
chun Upaten Revival speaker 
chialna programme siam ding 
a vaisawm pai mai sek u’i. 
zia gual ah kochuam thagau 
lam a basam hun ah Revival 
Speaker chial a guat ziangna 
ziak uh chu Revival nasepna a 
pat a hin Kochuam mipi ngui 
leh basam ten hal thakna leh 
kisiam thakna chang thak kit 
ding ah I kinepna ziak uh a hi. 
A kinepna gual ngeiun kum 
tam tak sung chu  Kochuam 

ngui leh basamte siam thak 
leh kaihal in a um kit u’i. Zia 
guala  chun Revival nasepna 
hin gam pumpi a huap suak 
a hi pen mai hi. Kum bang 
a hen zat chiata a pat khan 
Revival nasepna mang in I 
gam ah Kochuam chuam 
chuam sukhal leh sukhat a 
um sek kha a hung kiam hiai 
hiai in a lang a, Khawtang 
hinkhua in halthakna leh 
kisiamthakna hi tawm hiai 
hiai in a kilang hi.

2. Kochuam kikhawm tam 
theina ding leh humbit a hi 
theina ding in

 Point khatna khi tawh 
kinai ma ma ziang leh le a 
chuam in ka hun kawi nuam 
hi. Pastor Thansiama Armed 
Veng Kochuama thu a gen 
dan in, “Lim la nuam ua, la 
lim sawt pei diak puau a, la 
lim lo tak uh leh lim ding 
dan la buaipi kit zel ua,” a 
ti’i. A dik khawp mai hi. Lim 
ziak ah lam hin Kochuam 
kikhawp sunuamtu leh 
kochuam hat leh hat lo tena 
ah I mat zing uh le a hi, a lâm 

MIZORAM PRESBYTERIAN KOCHUAM
(Presbyterian Church of India)

MANIPUR AREA
Joint Presbytery Kikhawmpi 3- Veina

Programme
A mun ~ S. Kawtlian Kochuam Biakin

A hun ~ October 26-27, 2019

Thupui : “Kunglam del” (Phil. 3:14)

Speaker : Rev. Lalzuithanga, Ex Synod Moderator

 Secretaries:
  - Upa Kailianjoy, S. Kawtlian Pastor Bial
  - Rev. K. Neihsial, Co-ordinator

October 26, 2017 (Saturday)
6:30 p.m.  —  Pathian Biak Kikhawp

 Puitu : Rev. Kupneithang 
   i/c B. Phainuam Pastor Bial
 Pantu : Upa B. Lamboi, Imphal Pastor Bial 
 Pauchap gual :
 Lapawl : S. Kawtlian Pastor Bial, Sugnu Pastor Bial
   Munpi Pastor Bial, Manipur Area Choir
 Thupi : “Kunglam del” (Phil. 3:14)
 Thugentu : Rev. Lalzuithanga



26  | Monthly | Magazine |

 Tulai ah khanglai ten 
i thil chin uh phalo chu min 
dawisakna ziak ah ei hilna 
lungnatpi ah a chung ah 
phuba lak gua ziang le i um 
ua, thingtangmi te vang i 
lungnat le i lungthim sang ah 
i khut changang zaw a hi na a 
hin, thil i bawl khial tam ma 
mau a, i hiatlo kalin hunpha 
tam tak a liam mang sek a hi. I 
tangval teu leh Mobile phone 
ah galkap, nungakte lah 
Ludo King a buai. Khamthei 
thil bep hi thilsia a hi pua 
Khamthei thil bawllo male 
hin thil addict i nei teu hi thil 
phalo a tam ma ma a hi. Zia 
haw sang hint up kichian tak 
nei in Pathian nai zing leu hin 
lawtinna chu hizaw ding a hi.

 Kei bawl thei chi a 
hina em? Ti le gel se se lo ah 
Football pek thiam a mu leh 
football pek lunglut mai, lasa 
thiam a mu leh lasak lunglut 
mai,  zia gual ah tup kichian 
neilo i hi chun taksa leh 
thagau lam inle piting ngai 

puai ti’u. Hinkhua hi kisik 
kitlo na ding abh mat thiam 
a pawimaw ma ma a, eima  
talent hilopi buaipi ah kisuk 
buai buai ah hun matzaw 
sang in Pathian in eima talent 
ding ah ei piak chu hawldaw 
chu a pha zaw’i. Pathian in a 
mi siam te chu a kivak zawna 
ding talent a piak a hi chun 
nangma ngei le hun pe ngei 
ding a hia, zia chu hawldaw 
thiam a ngai hi. Khanglai 
hinkhua mang dik thei dingin 
Pathian in ei malzawl ta hen.

kha lo te â dingin le lasak a 
nawp a, a lâm a tam ua chun 
kikhawp a nuam sek hi. 
Kochuam kikhawp hun ah 
Pathian chawihawi leh biakna 
a pun ah I nei teu, Pathian 
thu kizisaknate, hindan pha 
leh Pathian dawi lam thil chi 
chuam chuam kizilsakna mun 
a hi ziak in Kochuam mi chu 
Pathian biak kikhawp hun ah 
kikhawm ding a kineppi I hi 
chiat u’i.

 Kochuam mi tam zaw 
in Pathian biak kikhawp 
a ngaikhawk ua chun 
khawtang hinkhua le a nuam 
tei sek hi. Kikhawm khalo 
chun Kochuam zilsakna a he 
pha pua, Pathian thu umzia 
leh Khristian hindan pha le 
a hepha ngai puau hi. Zia 
ziak chun, Kochuam hin 
kikhawm tam hi a dawi a, lim 
tak ah Kochuam ten Pathian 
bia ah kihawp hi a ngai lul 
ma ma a hi. Kihawm a hung 
tawm a, Kochuam a limlo 
chun Upaten Revival kinem 
in chialna a bawl sek uh a hi; 
zia gual ah chialna chu Synod 

Office-in lehkha a dawn 
tam pente lak ah pakhat hi 
thei hial in a. Revival ziak a 
hin kochuam ah kikhawm 
a hung tam kit ua, pakna 
lasak a nuam  a, a lam dup 
dup mai sek uh a hi. Zia gual 
chun kum tam tak sung chu 
kochuam ten I la limpi ma 
ma’u hi. Zia gual boruak chu 
suhing zing ding ah kineppi I 
hi’u.

3. Lampi diklo haw ten lampi 
dik a haw theina dingun

 Revival mang ah nasepna 
hi I ngaipawimaw ma mau 
a, kum tam tak sung chu 
khanglai ten Kochuam 
kikhawp pangngai leh 
sungkuan kikhawpna ah 
pianthak tupna a nei ta 
puau a. Kochuamin Revival 
speaker gawia Camping/
Campaign a guanggal a 
hi chun pianthak gua in 
phatchuamngai tak in a pang 
kit sek u’i. Zia hin Revival I 
ngaipawimaw ziau a taklang 
chian tawk hi. Camping/
Campaign Kochuamin a 
guanggal chun nu leh pa ten 

a tu leh cha teu piangthak lo 
ah ahiat teu chu pang dingin 
a naw sek ua, a nawplo sa 
sa un le a pansak hâm hm 
sek u’i. Kum sawm vel chia 
ta a khan chu Kochuamin 
camping a guanggal chu 
mi tam tak Pathian ngaisak 
lote’n a hun ngaisak khawlaw 
ua, Kochuam a hun bel thak 
kuit sek uh a hi. Pathian thu 
in ei zaw ziak in Khawtang 
hinkhua a nuam a, a 
thawveng ma ma hi. Tu lai ah 
I camping uh leh revival te uh 
hi chu a pha tasa te kisukhal 
thakna hileh a kilawm ma ma 
ta, a gamla zaw te leh lampi 
diklo zawt te huapzo tak ah 
I guanggal uh chu pawimaw 
ma ma ding a hi.

4. Zilsakna diklo in a sukbuai 
ten zilsakna dik a hiat theina 
dingun

 Mun chuam chuam 
leh hun chuam chuam in 
kochuam te a subuai zing 
a. Zia gual haksatna a hung 
tun tak leh Pastor leh Upa 
ten theitawp a sua sek ua, 
Revival speaker te chial in 

ma a la khawm sek muh hi. 
Kochuam lamin a chial lo in 
le Synod Office lam in a sawl 
daw chang uh le a um hi. 
Zia gual ah zilsakna diklo in 
a  suk buaite Pathian thu ah 
zilsakna dik a hiat theina ding 
un Revival hi a kineppi’u a hi. 
Zia gual ah Kochuam mamaw 
lawting tak a chan zing theina 
dingun Revival Speaker te 
hin kisingsakna pha tak nei 
zing a ngai hi. Zialsakna diklo 
ziak ah Kochuam taisan hial 
ut te le Revival speakerte te 
nasepna ziakin kochuam a 
taisan lo khawlaw sek uh hi.

5. Tualsung Kochuam 
kivaipuak dan leh kikaihuai 
dan za leh khawsa ding in

 Kochuam hin chia dan 
fel tak a nei a, Kochuam 
committee vaihawmna nuai 
in fel takin a chia tha zing a 
hi. Kochuam khenkhat chun 
Revival tean a chial tak ua le 
team te kaihuaina gual zui 
mai ding in a la kikawiniam 
sek ua. Zia gual ah Kochuam 
puitu te a la kikawi niamna 
mun a chun Team chingkam 

i ngaitua leh khawvel ah en 
um pente himai lo ding a hiu 
em? I taksap bagnkim eipetu 
chu i pau Pathian hilo a hem? 
I nek inle i dawn inle a ma 
tawh nekhawm in, i hin inle a 
ma taw hi thi inle a ma tawh 
thikhawm le hin. Zia chu 
Khristiante i hind an ding 
him uh hilo a hem?

 Siamtu he zing ah a 
nu leh pa leh a sang ah upate 
za ah naupang zawte khawtua 
thiamte hii khanglai vangpha 
a hi veu. Hepina bei ah 
hinkhua hun mang ah sun leh 
zan ah nek leh dawn kisum 
lo ah hinkhua nuamk tak 
ah mang te haw hi khawvel 
a hin nuam tak a leng guam 
in kilang maleu a thagau 
hinkhua a sukfel lo uh chun 
khawvel ah mi lungsiatum 
pen te a hi’u. Khawvel nawpna 
zamsan malak sang ah a del 
ah del thaw a, ka chang zolo 
kha diam ti ah, thil phalo a hi 
phawt leh ki uanna ah mang 
khanglai i gam leh nam sung 

a hin i tam talaw tau a hi. Zia 
taw bang khanglai te chung a 
hin Pathian in bang lung a gel 
diam?

 I hinkhua ei siampa 
helo ah, khawvel siatna thala 
taka um ah, eima hingtu za lo 
ah Khristian i hina hi pupa 
chawn dan gual ah ngaina 
se khak ding hi thil lauum 
tak chu a hi. Kisiam thakna 
ding in hun chawn chawn 
ta puai ti’u. Vaihawmtu chu 
a khawngai gual in kilang 
maleh hung tho tho ding a 
hi ngal a. Hepina awnem ah 
ei kona hi kihiatlo sak ma 
leu hin danleh gausap ah ei 
ko phat leh kihiatlo sak thei 
ta puai ti’u. Tuisuagiat nuai 
ah umin vanthamzawl ah 
mu gualin leng malau hinle 
a man ei kaitha tho tho ding 
ahi ngal a. Zia ziak chun nang 
bang dinmun in la ding em? 
Eima phasak lam bep Pathian 
thu in gel puai ti’u. Pathian 
thu in bang gual in a gen em 
ti ngaitua zawi ti’u. 

i kum hung tam deu deu in 
17-20 kikal i hung hi tak leh 
ka piting tai, ka lungthim leh 
taksa le a piting tai tin piting 
tak um in a kium sek hi. Kum 
khat kum ni zaw leh zia lai 
ah i lungthim haw kha i vak 
ngaitua leh piting tak tak lo a 
hi dan a kingaitua dawk pan 
pan sek hi. A chute leh kum 
kit la ti zing lai ah la kinepna 
hun musak zingpa kiang a 
hin  bang gual kipakman mu 
ding nei in laki heta em?

 A hileh thagau 
hinkhau ding gello ah 
khawvel mun nawpna ah 
thala tak a hinkhua a nuam 
thei pen a mang haw hi la 
awtcha/eng sek em? Mihausa 
tak insung a hun g seilian ah, 
nei leh lam kiningting tak leh 
nek leh chak tui tak tak ne 
ah, silm leh chen tampi nei 
ah, a nawp dan dan ua vak 
vel thei haw hi la eng kha sek 
em? Tulai khawvel dinmun 
i vak etvel laiin, Khanglai 
lungkham um tak tak a kitam 

ta, Biak In a kikhawm ding 
ah nu leh pa leh teksia te hi 
ding ah ngai mai le i tam tau 
a hi. Khaw sung ah um zing 
hingal, kum khat sung a Biak 
in a khatvei le a mel mu ding 
umlo, khanglai a simlo ding la 
hilo, mi vaihawmna zosia ah 
phun, ama bawl bep buaipi. 
Biak in kikhawm mun deu a 
um leh engho pai, a insung ah 
kipak khalo, zingkal khuavak 
hezing ngal ah ankuang git 
masia tholo, a pawimaw sanga 
a dawi tamzaw, a nu leh pa’n 
a lau man ah a vak khanglai â 
dingin van ah a min zik lut a 
hina diam?

 Aleh taksa thudawl ah 
le khut thiam tak, sum leh 
pai hawl hat ten mai, pau leh 
ham thiam tak, gam tam tak 
fang ah incheng ten hawhi la 
eng sek em? A bang hileh a 
en um pen chu Jesu Khrista 
ah hinna kichian tak nei a 
hinkhua mang ho hi leisiat 
a hin nei leh go neilo maleu 
vangam ah a go lua ding uh 

lo deu te chun ka bawl theinai 
tiin Kochuam kikaihuaina 
leh Chia dan  ngaitua keilo 
in amau dawi dan leh nawp 
dan ina chia mai sek ua, zia 
gual ding chu a hilo tawp a 
hi. Kochuam chia dan leh 
kikaihuai dan he zing kawm 
in Kochuam huang sung ah 
hisel thei ding pen in thil a 
bawl sek zawu hi.

 Kochuam Committee 
member te chun kingaitawm 
tak in Kochuam Committee 
nuai ah um ziang maleu 
Kochuam chia dan leh 
kikaihuai dan pel ah chia 
ding chu a kinepnau a hi 
pua’i. Revival Team te hi 
Synod nuai a semtu hi ah a 
ngai ziakun Kochuam chia 
dan leh kikaihuai dan pel ah 
a chia ding in a ngai puau. 
Synod tak le Kochuam tak a 
kochuamte hihal thak ding 
leh Tualsung Kochuam zai 
ngak a chia ding in a kinem 
uh a hi.

6. Pathian thutak gen ding in

 Pathian thu zilsakna 
dik tak thiam tak leh 

ngainawpum tak ngaithak 
a kinem ua. Zia chu thugen 
ding a mi a chialna ziak pen 
uh a hi. Zia gual tuk ah chu 
kinepna sang ah a la thil zing 
sek ziak un Revival Speaker te 
ei kinepina’u le a sang ma ma 
hi. Revival Team te nasepna’n 
ga pha tak a sua theina dingin 
nasa takin a la pauchap sek uh 
a hi. Kochuam mipi lungthim 
le a kihawngna  dingin a thei 
dan dan un pan a la la sek ua, 
Pathian panpina dawn kawm 
zelin Revival nasepna a lawtin 
theina ding in pan a la sek uh 
a hi.

 Zia gual tuk ah a la 
kisingsak sek ziak ua chun 
Revival nasepna hin Kochuam 
mipi ten a khawi ling nasa sek 
ma ma a hi. Kochuam in a la 
kinep dan ua hin ‘ngainawp’ 
a um ziak le hin a, speaker-te 
hin ngainawp um tak ah gen 
a tup tei sek ua, ngainawp 
um tak a gen a guatna ziakun 
Pathian thu tak a pel hiau 
hiau chang le a um sek hi. 
Mipi ngainawp ding lam a 
ha ngaitua takluat sek ziakun, 

Setan nasepna, kuate a hem 
thil hi khial chung chang 
tihaw bang le a ha gen ma ma 
sek u’i. Thu ngainawpum hin 
mipi bil a vit pen hi ti a hiat 
ziakun kisum haksa le a sau 
hiin a kilang hi. Khenkhat 
vang chun Pathian thu gen 
sangin mi thil bawl khial 
chung chang a ha gen zaw 
ma ma’u hiin a kilang hi. Zia 
gual thil hi mipi’n ngainuam 
ziang maleu le a lawkpi ngai 
puau a, a siatpi khawlaw 
sek zawu hi. Tu ma lam deu 
apat khan zia gual thil leh 
Setan nasepna lam ha gen hi 
i haisan deu tau hiin a kilang 
hi. Kochuam miten a kinep 
dan tak ua I serman panpitu 
ding a tekhinthu mat I nawp 
inle mite sual lam ah pui 
thei ding hilo in thu pha leh  
Pathian thutak gen tam ding 
in ei dawi uh a hi. 

7. Pathian nai ding leh 
hindan thiangtho leh det nei 
ding in ei kinem u’i.

 Revival nasepna hi 
Kochuamte Thagau lam 
suhaltu leh a ginnau hidettu 

hi ding ah kineppi a hia, 
Thagau lam ah le belchian 
dawl hi ding in ei kinem uh 
a hi. Bible sim leh hiatna 
lam ah te, Pathian pawl a 
pauchapna lam ah te kithada 
lo ah Pathian nai zing ding in 
ei kineppi’u a hi. Thamuantu 
hisekte le thamuan a kul hun 
uh a um sek a, hidamtu le 
hidam a ngai hun a um sek 
gual in Thagaulam ah mite 
hihal sektu ngei le hihal a ngai 
hun a um sek a hi. Zia gual 
ah chau chang a um tak inle 
kingaitawm tak a, hihal ngai 
ka hi ti pawm thiam a ngai a, 
hatna thak chan theina ding 
ah Pathian nai hi a pawimaw 
tak zet a hi.

8. Thiangtho ding in ei 
kineppi’u hi

 Revival nasepna chu 
Thagau lam semtute a hi 
ziakun Thingthona lamin le 
Kochuam a mau ah kinepna 
sang tak a nei u’a. A sep phat 
diak diak ua chun a hina 
khelun a lang melpha sek ua, 
zia gual hun a hin a hinnau 
a vawp thiangtho lo uh chun 

KHANGLAI HINKHUA

Reubensiam Neihsial
Tuiningkhal, Dumlian Pastor Bial

“Khanglai Hinkhua” hi sût dan ding tampi um maleh hiti hin 
vak sulang zawi ti’u.

 Khanglai Hinkhua a pawimaw pen chu tup kichian tak 
nei zing kawm a ei tanpa hiat zing hi  a hi. La anglai ni a la 
chiana ding lampi la kisukfel a ngai hi. La lampi ding la sukfel 
lo chun, dan leh hunn hung chia zel intin la kum hung tam deu 
deu intin, la lungthim hung tawm deu deu intin, la tha hung 
chawm intin, la nakhang hung bing deu deu intin, zia phat 
chuleh la hatlai ni hung ngai inla tin, a hatlai ni’n banggual na 
la sem dawk em hung he tan lah. Zia phat chuleh a sem dawk 
tawmte kisik intin uh, a semdawk tamte le hawmthaw nalai 
ding a hi’u. 

 Khanglai hinkhua ah 
a pawimaw kit khat chu, Ka 
chiana hi khawilam a hi em? 
Ka lamzawtna hi a dik a hi 
na em? Ka khut in bang na 
a sem em? Ka mit in bang a 
gen sek em leh ka kam ah ka 
gendaw hawhi a dik na em? Ka 
lungthim leh bil ah ak ngaitua 
leh hiatte hi Pathian dawi dan 
a hi na em? Ti haw hi ngaitua 
thak kit zel ding in a phai.

 Khanglai hinkhua 
hi hawi kisakna, kiletsakna, 
bawlthei kisakna, kihatsakna 
leh pil kisakna a kidim ah, i 
lungthim in a a dawi dan i 
thatzaw hun le a hi. Chuleh 
thi mai ding ah i kiginchak 
lo hun lai tak le a hi. A diak 
in Kum 14-17 kikal haw 
vang he kisak lai, school kai 
haw vang lekha paw tuam 
leh bang zik kau/pawl tivel i 
thatnawp lai tak a hi. A hin 

Himaleh, Jesu chu ‘Taksa leh 
Thagau Damna’ tuntu a hi.

Thutawpna: Jesu ama ngei 
in a la bawl sek haw kha 
a kochuamte mang cha’n 
tuni tiang a hin le a bawl 
zawm zel nalai hi. Kengbai 
pa sukdam a hi hin Jesu 
chu Messiah dik tak a hi zia 
leh tuni tianga hin a la hing 
zing in a sawlchakte leh 
kochuamte mang in na a sem 
zing zel na lai hi ti a etsak hi. 
Chuleh, a nu sul ah kipat ah 
kengjeng ah piang kum 40 a 
hi nung ah sukdam kiti hin 
Pathian Thunei Chungnung 
chun a kochuam mangchan 
Thagau Thiangtho in na a 
sem nuam in, a sem zing 
hi ti a etsak hi. Mihingte 
hin tuaksiatna, vangsiatna, 
tuisang let, huipi leh guapi’n 
a suksiat, linling leh mimal 
vangsiatna a tuak phat tak 
leh Pathian thu hiat nawpna 
lungthim a hung kihawng 
sek a, zia hun lemchang hi 
thasuak lo ah Pathian thu hi 
khat leh khat kiziltil tua ding 
in Lalpa’n ei dawi ui. Pathian 

chu pawlam ah kipat I sunggil 
lam ua ginna leh lungmuanna 
siamtu chau a hi pua; sunggil 
lam ah kipat pawlam mite a 
ding ah malsawmna siamtu 
leh ginna neisaktu le a hi. 
“Aw van Thagau hung leng 
in, ka lungsung a hin cheng 
in, nangma lo chu khawvel 
a hin, muanna dang a um 
puai, Lalpa hung leng in ka 
lungthim a. Hatlo leh lungngai 
ni hin le ka ngai diak hi 
Lalpa dawi tak; thachawl a’n 
chawlna nuam la hi, ei pui in 
la lam galmuang a, la thazak 
thiangtho chawnban zal nuai 
a.”- KLB 228.

Hinna Vâk | March & April | 2019 |  11

numei leh pawsal kingaina 
sualin a ta lut nuam ma mau 
a, zia lam ah mi gen kai a 
um tak leh kochuam mipite 
lungthim a na ma ma sek hi. 
Kochuam in a lak ua kinepna 
sang tak a nei gual un a 
hinkhuan a vawp thiangtho 
uh a ngai a, team kithununna 
pha tak a nei uh a ngai tak zet 
a hi. 

 Kochuam in a vei leh 
a ngai pawimaw ma ma 
pakhat chu chep leh muam 
ah thianthona hi a hi. Revival 
nasepna  hi Synod hiatpi 
mai  a hiziang pua, Synod 
mel latna pawimaw tak a ni 
zaw’i. Manipura ka um lai 
in Vaiphei unauten Revival 
teamte a gawi ua. A Upau 
pakhatin ka kiang ah gen 
chu – “Thugen chu an thiam 
khawp mai u’i, maleh kuva 
leh dumzial a ha chep taluau 
a, a thugen un ei zo puai”. a 
ti’i. Revival Team te hi thiam 
tak ah thugen ding bepin 
ei kinem puau a, hinkhua 
thiangtho tak ah vawp ding le 
ei kineppi’u a hi.

Khaikhawmna

 Kochuamte kinepna 
gual ah, demna be hi ding 
chu  kuama hin titlo maleu 
hinle, Pathian ngai ah pha 
leh thiangtho hi ging ah I 
kisingsak uh chu a pawimaw 
takzet a hi. Tu malam 
kum 10/20 lam ah Revival 
nasepna hing tak, khawtang 
hinkhua le suling dup dup 
zo gual kha  a um taklo ziak 
hi khawvel kihei dan in a 
puak daw a diam a hilo leh 
Semtute leh Pathian kikal hi 
a la gamlat tak ziak ti le gen 
a haksa ta khawp mai a, eima 
chiat kisui chian a ngai takzet 
ta a hi. I gam Kochuam in 
mite Thagau lam ah chaute 
suhal ah tung ding kit ding 
ah Revival a kineppi pen uh a 
hi gual a khan Revival mang 
ah Lal nasepna hi chia zawm 
zel ta hen. 

PATHIAN KOCHUAM LOPINA LEH 
DANGLAMNA

Source – Hruaina Eng

 Kum 2016 Synod Inkhawmpui chun Pastoral Ministry 
thupi dingin ‘Pathian leh Kochuam ding ah ginum’, ti a tel 
hi. Tulai i gam Khristiante lak ah Kochuam ngaina lo bep le hilo 
in Kochuam pawtsan hial i um zing sek ua, Pulpit luatute lak 
ngei inle Kochuam chiadan leh thugin kâl ah kithagaumisak tak 
ah thugen ching i nei tau a hi. Khawmpi thusuak ngei le tuma 
gual khan i za tapuau a, ziaziakchun Pastoral Committee chun zia 
thupi hi a hunt el a hi. Tu ah i thupi gen ding uh hi thupi liantak 
pani Kochuam lopina leh danglamna kikawp a hia, i gen zosia hi 
Pathian Kochuam lopina leh danglamna a hi kawp vek mai hi.

1. Kochuam piandaw dan a 
lopi’i

 Thuthung lui ah 
Kochuam genna paukam 
chiantak mulo ma lehin a 
kinaipi pen Hebrai pau ah 
qahal- ‘Ko’ tina leh edhah- 
‘guat’ ti paukam i mu’u hi. 
Thuthung thak ah Bible-in 
Kochuam genna paukam ah a 
mat chu Grik pau ah eklesia ti 
hi a hia, a umzia chu ‘kodaw’ 
tina a hi1. Grik pau ah kyriake 
ti chu Kochuam genna 

paukam tho hi maleh, a neitu 
lam genna a hia, ‘Lalpa â’ tina 
a hi. Zia chu Scott mite chun 
‘kirk’ ti in a gen ua, English 
a ‘church’ ti lakdawna bulpi 
a hi2. Chutichun Kochuam 
genna paukam umzia nei pen 
chu Kochuam chu Pathian in 
sual suak a pat ah a kodaw, 
Lal Jesu’n a thisan ah a chawk, 
Thagau thiangtho in a ven 
chuam, ti in khaikhawm thei 
in a3. Thuthung Lui ah Lalpa 
qahal chu Israel te kha a hiu 
a, Pathian in zawlnei mangin 

nasep ziak a hi. Zia chu Peter 
thil neisun chu a hi.

 Unau, nang bang 
hem la nei leh la suan? 
Midang kipakna ding leh 
lungdam lote lungdamna di 
leh lungngaite thamuanna 
dingin sana dangka a ngai 
pen pua, Jesu Khrista nei 
leh a man ei nutsia piak uh 
Thagau Thiangtho nei hi a 
tawk hi. Thagau Thiangtho 
chu la nei in ama chun a 
kaihuai sek nam? Kuale 
Thagau Thiangtho kaihuai 
ah umlote chu Pathian chate 
a hipuau. Sana dangka neilo 
maleh Peter chun Hepina 
nei taka Pathian kiang ah 
kengbaipa a ding ah damna 
a dawt piak kha a hun tawk 
hi. Pathian chu thil bangkim 
nei, bangkim hithei a hingal 
a. Nazareth Jesu kiti hi a 
hawi in a pha na lawm lawm 
e! Thuthung Thak a hin 17-
vei a kimu’i. ‘Nazareth Jesu 
ei lungsiat in’ tia a la dawnte 
chu damlona nei – piangsual, 
mitchaw leh kengbai, phak 
leh thiput te a hiu a, a la 

sudam sek hi. Nazareth Jesu 
nei chun khawvel miten a 
piak theilo kipakna bukim 
piatu a hi sek hi. 

4. Mite mak sak a law 
hi: Kengbai pa chun a dam a 
kihiat hiat a chun a kichawm 
dawk a, keng ah lam jawt in 
kichawp tawh thuan Pathian 
a pak a, Biak In ah chun a va 
lut ah; chun mite’n mak a sa 
ma mau hi. Kengbai ah kum 
40 hial a la umta kha – tu’h 
Pathian pak ah keng ah chia 
vel vel, kichawp thaw lum let 
ah um ta chu a mu’ a, mak a 
sa ma ma ta mai ui. Kelkawt 
Hawi ah kichu sek pa chu a 
hi ti a he ngal ua, a umdan 
chula taksan um thei gual in 
a gel puau hi. Kengbai pa a 
dam tak ziaka chun mipi chu 
a buai zo vek tau hi. Nidang 
ah a inkuan ten a puak chawn 
vel vel sek pau kha tu’n 
Pathian Biak In ah a keng 
ngei ah lam jawt ah Biak In 
a hung kai tak bep hiloin a 
kichawp vel vel thei tak kha 
mipin a en sup sup un mak 
leh lamdang a sa ma mau hi. 

hi ‘Pauchap hun ei ve’ maw? 
Pauchap pei le I um lo phat 
tak leh bang tin Thagau ah 
halna I nei thei diam uh? 
Pathian tawh kiholimna um 
loin a thilhitheina (power) 
Thagau Thiangtho chu 
bangtin piak hidi I hiu em? 
Pauchap hun la nei thei sek 
em? I bial leh I gam sung ua 
I kochuam mipite hin nikhat 
ah inkuan maicham inei 
tawm talua tau a, Thagau ah 
dang-gawp zo ihi ta veu! KNP 
Kikhawmpi lian 10-veina 
chun inkuan maicham siam 
thei I tawm thu report a mu 
ah kipat in a puakna ma ma 
a, tu kipat kipan hitin uh bial 
pumpi huap in ‘Anchangham 
leh insung maicham suk hatna 
ding in seminar nei ngal hitiu’ 
ti’n thupukna a siam hial uh 
a hi kha. 

3. Peter mangcha’n Jesu 
Khrista min ah sukdam a 
hina mun: A mun hi Luka’n 
Biak In zawtna ‘Kelkawt 
Hawi’ a ti nau mun ahi ti’n a 
gen hi. Biak In ti hin tempul 
umna tang zosia a huap a, 

Biak In zawtna ‘Kelkawt 
Hawi’ kiti hin le Tempul tak 
tak hi loin Tempul tang ah lut 
tona kawtkhak pakhat tina a 
hi. Luka’n ‘Kelkawt Hawi’ a 
ti pen umna hi hiatchian a 
hi puai. Jerusalem chanchin 
kimchang tak ah ziaktu 
Josephus khan le a lekhabu 
ah a la gen lang puai. Judate 
lekhabu pawimaw Mishna 
leh Talmud a chun le a lang 
him him puai.

 Mi khenkhat chun 
Shushan Gate a hem, 
Nicanor Gate a hem hin’a ti’n 
a gingchau. Zia chu khawsak 
lam (western) ah kipat 
Tempul lut tona a hi. Niconar 
Gate chu Tempul jawn chet 
ah um a hi. Zia lam gam ah 
kipat tempul hung zuante 
chu mi tam ma ma sek a hiu. 
Zia mun a chun kengbai pa 
chun sum tampi lawkna 
muding in kinem takin a 
kichu’i. A kineppi phak lo, a 
dawt lo malsawmna – damna 
chu a chang hi. A chan theina 
chu Thagau Thiangtho mi 
zosia ding ah sunthak ah um 

ama â hi ding in a kodawk 
a, thu a thunpi a4. Israelte 
chu thuthung ah a ginum 
lo ziakun zawlneite chun mi 
ginum umsun (remnant) 
mang ah thuthung chu 
sukpiting gua in a sem ham 
ham ui. Himaleh, a la um 
sunte chule Pathian thuthung 
supiting zo dingin a ginum zo 
puau a5. Chuti zing lai chun 
zawlnei Jeremia chun dan tak 
leh eklesia hung lang ding chu 
a thil lawk a, Jeremia thillawk 
zui in zawlnei Isaia chun 
Thuthung Thak ah Lal Jesu’n 
thawkna mang ah gam a din 
ding thu a puang hi6.

 Zawlnei puanlawk 
gualin Thuthung thak ah Lal 
Jesu chun a taksa a um lai khan, 
“Ka Kochuam lem ingka”, 
ti in a gen hi7. Zia sukpiting 
na ding a chun nungzui 12 a 
tel phawt a, thawkna zo ah a 
thi leh thawkit nung ni 50-
na Penticost ni khan Thagau 
Thiangtho tawh Jerusalem ah 
member 3,120 ten Kochuam 
muthei chu a din tau hi8. 

Kochuam piandaw dan hi a 
mak in a lopi a, a thanuam 
zosia’n “hung uh, Kochuam 
din hitiu” ti mai mai thei a hi 
puai. A piandaw dan hi lei leh 
van siam dan sang in le a mak 
a, lei leh van chu Pathianin 
“um hen” a ti ah um a hia, 
Kochuam a hileh chuh 
Pathian thisan seng ah din a 
ngai a hi. A suangphum chu 
Lal Jesu a hia, tui leh thisan 
leh thu ah thil siamthak a hi9.

2. A hina (nature) a lopi’i.

 Tu Jesu giat liantak 
a khawmual hung lang, 
khawmual dangte tawh 
kizawpna neilo hi ‘Thialkal’ 
a tiu hi. Tuisuagiat khawmual 
kikhawlut, khawmual 
dangte tawh kikawmtuana 
neucha um hi ‘Peninsula’ a 
tiu hi. Ziagual ma chun zia 
khawvel sualna tuJesugiat 
hin Pathianin a gam a hun 
thunglut a, sungkuan liantak 
a din a, “Kochuam” ti a sak 
hi. Thialkal gual a kizawppi 
neilo a hi pua, Peninsula 

guala kizawppi nei, van tawh 
kizawp a hi zawi. Lei ah um 
lehle, van lam a ahi. Sual in 
subuai thei maleh, a zaw theilo 
na dingah hukdamna bang 
in a hung ûm hi. Khawvel 
sungah um maleh, a sungah 
khawvel um a thianglo a hi. 
A sung ah mi titlo tak tak te 
cheng maleh, ‘Mi thiangtho 
kipawl khawm’ tia gen a hi10. 
Mi thiangtho kipawlkhawm 
ti hi maleh, mi gilo ngaidam 
ngai zosia kankhawmtu a hi 
kit ngen hi. Dotu nei tam 
pen himaleh, zotu lopi pen a 
hi kit hi.

3. Kochuam sungah um 
pawimawna

Zawlnei Isai chun 
lamlian maktak chanchin 
a gen a, zia lamlian chu 
‘lamlian thiangtho’ ti hin 
a. Mibuakkaite chia ding a 
phal puau a, thiangtho kisate 
chia leu la, “mibuakte â ding 
a siam ahi” a vak ti kit sek 
ua, lamlian mak tak chu a 
hi. Himalehle i simsuk zel 

chun a chia dingte i mu thei 
a, “ Lalpa Tatsate chu, hung 
kile’kit intiu in, La sa kawm 
in Zion ah hung intiu in,….” 
ti a hi11. Zia thu hin Babulon 
apat a Jerusalem lam a kawk 
to a, kraws lam a kawk to hi. 
Lamlian chu Lal Jesu a hia, 
ama gingtute chu ‘tatte’ I 
hiu a, tatte kikhumkhawmna 
bawm chu Kochuam hi a 
hi. Chutichun Kochuam 
huang sungah umte chu mi 
fel diakte a hi puau a, migilo 
ngen le a hi diak puau a, 
migilo ngaidamte(tatsate) a 
hi zawi. Lal Jesu ngei khan 
le Kochuam huang sungah 
um pawimawdan genin 
Belampu, Belam, Belam 
huang chanchin ei hil hi. 
Belampu’n a belamte a hiatna 
leh belamten a pu a hiatna bep 
chu a huntawk pua, belamte 
chu nitaklam chengin a 
huangah ah a hawl lut sek 
a, a huangah lawi ud lote 
chu belam taimang ah gen 
a hi12. Zia hi gen in i thugin 
in Kochuam ah pang ding 

hem khat mu ding ah ginna 
leh kinepna hing neina” ziak 
ah hung tung chu a hi. Tulai 
kochuam ah ‘Halna hung tun 
hen, Thagau Thiangtho ei 
hung kan thau in’ I ti ti sek 
ua; himaleh, kochuam mite 
hepina nei takin iki entua nau 
em? Pathian ah kipat bang 
hem khat thilpiak chang ngei 
di kahi ti’n ginna leh kinepna 
hing nei pum in I pauchap 
sek nau em? chuti lo chun 
Thagau Thiangtho nasep 
chu hung tung thei puan a. 
Hung tung lele sunuak kawm 
hitin’u halna chun le ei nusia 
pai pai ding ahi.

2. Thagau Thiangtho Nasep 
a tun hun: A kum dik tak 
chu kihiachian lo maleh a 
hun chu nitak lam dak 3-vel 
ti in I bible ua hin a kigen hi. 
Judate hin nikhat ah pauchap 
hun guat bik hi ni vei a nei 
ua; jingkal matak tawh nitak 
dak 3 vel ah a hi. Zia hun tak 
chuleh Thiampu chun belam 
chu maicham ah lan dingin 
a that sek a, a gan tha chu 
dawkan ah nusia in pauchap 

dingin pundan ah a va lut 
masa phawt sek hi. Zia hun 
chet a chun Peter leh Johan 
chule Tempul ah pauchap 
ding in a va chiau a, zia lai 
tak a chun ‘a pian til a pat 
kengbai, khutdaw ding ah 
Biak In huang kelkawt khak 
bul ah a kawi u chu a va mu’ 
hi. Pian til apat kengbai ti 
hi Grik pau bul lam a chun 
‘a nu sul ah kipat kengbaisa’ 
tina a hi. Ziagual ah kengbai 
damdaw ding kinepna nei 
talo, a nu leh pa’n le a dam 
sung ah kengbai ta ding ah 
a ngaitua tak ziak un enkawl 
pei ta loin khut a daw sak ta 
mai uh a hi. Peter leh Johan 
teni tempul ah a va chia hun 
ua khan midang le hung ngei 
ding ahiu. Zia a hungte kiang 
ah khutdaw dinga chun a 
inkuan ten “Kelkawt Hawi” 
a tinau mun chu mi hung 
kilawmna lam pen a hi ziakin, 
a lawkna pen di mun ti’n a va 
pua tung ua, a chut sak sek 
uh a hi.

 Unaute haw, Thagau 
Thiangtho nasep a tun hun 

tai. Zia nung a chun Levi chu 
tempul ava tung a, sukdam 
ah um man lo chu ala hitai.

1. Thagau Thiangtho nasep 
a hung tun dan: Pentecost 
ni kipat a khan ni bangzat ni 
zia thilmak lopi tak ‘Kengbai 
pa sukdamna’ chu Peter leh 
Johan chun a bawl uh a hem 
ti hiatchian a hi puai. Luke 
chun “Pauchap hun ah” Peter 
leh Johan chu tempul ah a va 
chiau ti’n a gen hi. A nikhua 
chu kihia lo maleh Pauchap 
hun kiti hi Judaten nikhat 
ah ni vei a nei ua – Zingkal 
(Shacharit/shaharit) leh nitak 
lam (Mincha/Minha) a hia; 
Additional prayer kiti zan 
(Arvit) khawthim pauchap 
te hi ahi. Luka’n a gen dan 
a chun hundan 9na (2-3 
pm) a tia; zia chu Vaiphei 
bible sua nunung pen hin 
nitak dak 3 a ti. Zia taka a 
gen dan leh Nasepte 8:14ff 
ah chun Peter leh Johan teni 
chu na semkhawm sek a hiu 
ti I mu’ hi. Johan hi Zebedaia 
chapa a hia, a unaupa Jacob 
leh a kinaipiu Peter te tawh 

Jesu nungzuite laka Jesu 
tawh kithuguk hiattua zing 
(Inner circle) a hiu a, a mau 
pathum hi ‘Mel danglamna 
tang’ leh ‘Gethsemani Huan’ 
ah khan a pui chuam deu se 
se sek hi. Johan hi um zing 
maleh Peter kha a thuneitu 
pen a hi. Ziaziakachun, hun 
chiasa ah kipat Levi chun 
Jesu kisukdam sak di tia a 
lagel sek himaleh kengbai a 
hi ziaka lawting thei talo ala 
hi kha Peter khan a hiat le 
himaithei in a. Puaknatna nei 
takin Peter leh Johan chun 
kengbaipa Levi chu a en ua, 
Levi chun le kinepna nei 
takin amau chu a en a, zutia 
a ki ettua zing lai tak ua chun 
Thagau Thiangtho Nasep 
lopi tak chu hung tung in 
Peter in a neisun “Nazareth 
Jesu Khrista min in ding 
dawk inla lam zawt tan” a tia, 
Levi chu a khut changlam in 
a kaitho a, chun a keng khale 
a dam ngal tai.

 Thagau Thiangtho 
hung tun dan chu “Hepina 
nei taka midang et leh Bang 

mite a gen chu--- Migilo hi ki 
hia, a gitlo kisik ah lungngai, 
Khrista bep ah hukdamna 
hawl mi...ti a hi13. Migilo 
piangthak John Newton kha 
Kochuam lulzia hiatna lamah 
a piangthak ngal a,

Lalpa Zion khawpi hawi chu, 
Lungsiat ah lei mu sak le; 
Khawvelin ei mutawm maleh,
La min bep suang zing tang ka.

 Ti in la a phuak dawk 
ta a hi. I gam a hin piangthak, 
thagaumi kiti, himaleh 
Kochuam ngaina lo i tam 
mamau a, sawt a pat khan 
Kochuam pawtsan le i um 
zing ua; himaleh a pawtsan 
Kochuam ziltilna sangah 
phazaw pakhat chan le a la mulo 
uh a hi. Ziaziakchun Lal Jesu 
din Kochuam ngaineptu chun 
a dintu Jesu a ngainep tina hin 
a. Lal Jesu hechian tak gual ah 
kigen, Lal Jesun a lawina ding 
huang a siam Kochuam ah 
lawi nuam diaklote chu belam 
mang a hiu a, Lal Jesu hechian 
zosia ten Kochuam lulzia a 

hechian sek u’i. Mu theilo 
Kochuam ah um ah kihe, 
mu thei Kochuam pawtsan I 
um sek u’i. Sawlchakte khan 
Kochuam a phudaw uh kha 
mu thei Kochuam a hi. Paul 
in Kochuamte a sukgenthei 
lai khan Lal Jesun, “Kei lei 
sugenthei hi” ti’n a hil hi15. 
Kochuam chu Krista taksa a 
hia, ama chu luchang a hia16, 
a taksa hi udlo a, luchang bep 
hi nuamte chun Lal Jesu a he 
dikpuau ti na hin a. Mutheilo 
Kochuam ah um diktak ten 
mûthei Kochuam a ngainep 
thei puau.

4. Kochuam chu Thagau 
Thiangtho pui a hi

Aigupta apat ah Kanaan 
zawtna lampi ah Israelte puitu 
kha Mosia a hia, a dik  hi. A 
tak taka puitu chu Mosi hi lo 
in sûm ding leh mei ding kha 
a hi zawi. Sun ah  sûm ding 
in a mau a pui a, zanah mei 
in, sûm ding leh mei ding 
a chawl chun a chawl ua, a 
chia chun a chia zel ua, zia 

chu en zing in Mosi kha thu 
petu a hi17. Thuthung Thak 
ah Kochuamte vangam zuan 
ah I chia lai hin, mu thei in 
sûm ding leh mei ding a um 
ta pua, Thagau Thiangtho 
chu I mau puitu a hi. Zia chu 
en zing kawm in committee 
leh khawmpi hi a la chia zel 
a, khawmpi masa pen ah 
khan, “Thagau Thiangtho 
leh ei uh,” a tiu a hi kha18. Mi 
khenkhat chun Kochuam hi 
musit ua, Thagau Thiangtho 
in a taisan gual tuk in a 
gensia’u hi. Himalehle a 
gensiatute  gammang lai in a 
gensiat Kochuam ah hin halna 
a hung tung ngen sek hi. 
Ziaziakchun, la phuaktu chun

La hawina thangsiat ziakin melmaten,
Suksiat tup in do ma leu;
Ka Paihian Khawpi, ling diak 
puanla,
A vengtu Lalpa a ipmu ngai puai;

ti ah a phuak hi a dik 
khawpmai. Pawl ding chawp 
(Association/NGO) haw 
hi leh chu, dotute ziakin 
Kochuam puitute hi hai 

gam tan tin uh, Kochuam 
hile hing ta khel puan a. 
Himaleh, Kochuam chu sûm 
leh vâk pui mai mai a hi pua, 
sûm ding leh mei ding pui 
a hi ziakin zo zing leh zo zel 
dingin a chia zel hi. 

To be Continue……

PENTECOST SERMON

“THAGAU THIANGTHO – DAMNA TUNTU”  
Nasepte 3: 1-10

By:- Rev. Thianneilal Vaiphei

 I bible chang kingaknau hi Pentecost ni tun zaw ah 
Thagau Thiangtho nasep, Peter mang ah hung kilang dawk 
– taksa damna chang masa pen chanchin a hi. Zia damna 
lamdang tak tun dan hi ngai nuam a um ma ma hi. Zia Thagau 
Thiangtho nasep changtute hi mi pathum – Peter, Johan leh 
Levi (Robert L. Deffingbaugh chun kengbaipa min kha ‘Levi’ 
a pian til ah kipat kengbai kum 40 val set mi hita a tii) te a 
hiu. Levi hin Jesu chu vel tampi kimupi a gua zinga himaleh 
kengbai ahi ziakin dawigual in a chia vel thei pua ama ding ah 
chun min hepi taka a panpi lo chun thil haksa tak a hi. Zia 
phat a chun khutdaw na mun kitup tak tempul huang lutna 
“Kelkawt Hawi” a ti nau mun a chun ni cheng leh hepina 
ziaka thilpiak ngak in a chuh zing sek hi. Jesu’n Jerusalem a 
hung phâk nunung pen, a nasep zosia a zaw nung ah “Kipak 
tak ah” Sabiltungno chunga chuang ah Jerusalem a lut ni 
khan le khawi tak hem khat a chun ‘Levi’ chu a um a, Jesu’n 
tempul ah mitthum leh kengbaite a sukdam chu a hia a va 
chia leh naupangte ‘David Chapa kianga chun Hosanna’ ti’n a 
hung kiko ua, himaleh a mun a hung tun ma chun Thiampu 
lalte’n zia naupangte kiko chu lungnatpi in Jesu kianga chun 
naupangte chu vauthip dingin a hil ui.

 Jesun naupangte kiko chu jada kiun a mau hi a thip 
chun suangchang haw bek kiko tho tho di a hi. Naupangte 
kam ah pawt chun pâkna a bukimsak hi ti ah kiziak kha la sim 
kha puau ah a hem?” (Mat 21:14-17) a ti leh a kiho lungna 
tuau a, a kikhen chek ua, Jesu chun le Bethany lam a zuan 


